Аса Мейірімді, ерекше Рахымды Аллаһтың атымен

ӘҺЛЮ-С-СУННА УӘЛ-ЖӘМА’А ДІННІҢ БАРЛЫҚ ЗАҢ-ЕРЕЖЕЛЕРІН ҰЛЫҚТАЙДЫ ЖӘНЕ МҮМКІНШІЛІГІНЕ ҚАРАЙ ПАЙҒАМБАР (ОҒАН АЛЛАҺТЫҢ ИГІЛІГІ МЕН СӘЛЕМІ БОЛСЫН) ШАҚЫРҒАН БАРЛЫҚ НӘРСЕГЕ ШАҚЫРАДЫ

Аллаһ Тағала былай деді: 
﴿ يَا أَيُّهَا الَّذِينَ آمَنُواْ ادْخُلُواْ فِي السِّلْمِ كَافَّةً ﴾
«Әй, иман келтіргендер! Исламды тұтас қабылдаңдар» («әл-Бақара» сүресі, 208-аят). 


Ибн Кәсир былай деді: “Аллаһ Тағала Оның Елшісіне (оған Аллаһтың игілігі мен сәлемі болсын) сенетін Өзінің құлдарына діннің барлық заң-қағидаларын алуды және Аллаһтың барлық әмірлерін іске асыруды бұйырады. Ол оларға барлық тыйымдардан тыйылуды бұйырады. Мужәһид бұл аят туралы: «Барлық амалдарды, (яғни) ізгілік болып саналатын нәрсенің барлығын орындаңдар», - деп айтқан” (Қз.: «Тафсир Ибн Кәсир», 1/335).


Аллаһ Тағала сондай-ақ былай деді: 
﴿ وَمَن يُعَظِّمْ شَعَائِرَ اللَّهِ فَإِنَّهَا مِن تَقْوَى الْقُلُوبِ ﴾
«Ал кім Аллаһтың белгілерін ұлықтаса, күдіксіз, ол жүректің тақуалығынан» («Хаж» сүресі, 32-аят).

(Ол) сондай-ақ (былай деді): 
﴿ إِذْ تَلَقَّوْنَهُ بِأَلْسِنَتِكُمْ وَتَقُولُونَ بِأَفْوَاهِكُم مَّا لَيْسَ لَكُم بِهِ عِلْمٌ وَتَحْسَبُونَهُ هَيِّنًا وَهُوَ عِندَ اللَّهِ عَظِيمٌ ﴾
«Сол уақытта тілдеріңмен өтірік-өсек таратып, ешқандай білімдерің болмаған нәрсені ауыздарыңмен айта отырып, оны жеңілге сайдыңдар. Ал ол Аллаһтың алдында зор күнә» («ән-Нур» сүресі, 15-аят).


Ән-Ну‘ман бин Баширден (Аллаһ оған разы болсын) Аллаһ Елшісінің (оған Аллаһтың игілігі мен сәлемі болсын) былай дегені жеткізіледі: «Әй, Аллаһтың құлдары! Сендер міндетті түрде саптарыңды түзеулерін керек, әйтпесе Аллаһ жүректеріңді бөледі» (әл-Бухари, 717; Муслим, 436).


Сондай-ақ ‘Айшаның (Аллаһ оған разы болсын) сөздерінен Аллаһ Елшісінің (оған Аллаһтың игілігі мен сәлемі болсын) былай деп айтқаны да жеткізілген: «Яһудилер сендерге (бір-біріңе) сәлем бергендеріңде және «Әмин» деп айтқандарыңда көре алмаушылық танытатындай басқа еш нәрседе осыншалықты көре алмаушылық танытпайды» (Ибн Мәжаһ, 856).


Әл-Азрақ ибн Қайс былай деп (баяндайтын): «Бірде Абу Римса деген кісі бізбен бірге имам ретінде намаз оқыды. Ол былай деді: «Мен тура осындай намазды Пайғамбармен (оған Аллаһтың игілігі мен сәлемі болсын) бірге орындағанмын. Абу Бакр мен ‘Умар Пайғамбардың (оған Аллаһтың игілігі мен сәлемі болсын) оң жағында бірінші сапта тұрды. Сондай-ақ сол жерде ең бірінші тәкбірден бастап басқалармен бірге намаз оқыған адам да болды. Пайғамбар (оған Аллаһтың игілігі мен сәлемі болсын) оңға және солға солай сәлем берді – біз оның беттерінің аппақтығын көрдік, (ол) намазды аяқтаған соң, қазір Абу Римса (өзін меңзеп айтып тұр) сендерге қалай бұрылған болса, тура солай бұрылып (отырды). Сол кезде бірінші тәкбірден бастап намаз оқыған адам екі ракағат намаз оқу үшін орнынан тұрды. ‘Умар оның жанына келді де, иығынан ұстап: «Отыр! Ақиқатында, Кітап иелерін олар намаздарының арасында үзіліс жасамағандары ғана опат етті», - деді. Сонда Пайғамбар (оған Аллаһтың игілігі мен сәлемі болсын) назарын көтеріп: «Уа, Хаттабтың баласы, Аллаһ сен арқылы бағыт берсін», - деді» (Абу Дауд, 1007. Шейх әл-Әлбани алдын бұл хадисті әлсіз деп,  «Да'иф Аби Дауд» (182) және «әл-Мишкат» (1/306-307) кітіптарында келтіреді, бірақ содан кейін оны растайтын екі хадисті тапқандықтан, өз пікірін қайта қарап шығып, «әс-Силсилә әс-сахихада" (3173) оны сахих деп атады).   

Сүннеттерді тастау неге алып келетініне қараңызшы, Аллаһ сізді Өз рахымына бөлесін!  Оларды тастау келіспеушіліктерге әрі тіпті опат болуға алып келеді. Яһудилер бізге осы нәрселер үшін қаншалықты көре алмаушылық танытатындарына қараңызшы. 
Бірде Сәлманға (Аллаһ оған разы болсын) «Сонда Пайғамбарларың сендерге барлық нәрселерді, тіпті дәретті қалай сындыруды да үйретті ме?» деген сұрақ қойылған болатын, сонда ол: «Иә, әрине!», - деп жауап берді (Муслим, 262).
Шейх Салих ибн Фаузан (Аллаһ оған есендік берсін) былай деді:

─  Бұл ереже бізге біздің «бірқұдайшылықтан бастау керек және соған жұмылу керек» деген сөздеріміз «басқа амалдарға салғырт болумыз керек» дегенді білдірмейтініне нұсқайды. Біздің осыдан алдын айтып кеткен сөздерімізден «күнәлар бір жеңіл әрі мардымсыз нәрсе» деген тұжырым келіп шықпайды. Олар «Аллаһ Тағалаға мойынсұнбауға құнтсыз қарауға болады» дегенді меңземейді. Шариғатқа қатысты кез-келген қарама-қайшылық қауіпті, тіпті ол адамдардарға болмашы болып көрінсе де!   Біз: «Ең бастысынан бастау керек», - деп айтқанымызда, «басқа амалдарды тастау керек» дегенді  меңземеген болатынбыз. Маңыздырақ нәрселерден бастау керек, өйткені әу бастан діннің қалған басқа мәселелері соның үстіне құрылатын іргетас тұрғызып алу қажет. Біз дәл осыны меңзеген болатынбыз. Күнә атаудың барлығы қауіпті болып табылады! Олардың барлығы – жамандық. Күнәлар бір-бірін шақырады. Аллаһ Тағалаға мойынсұнбауды мардымсыз бір нәрсе деп санауға болмайды. Аллаһ Тағаланың бұйрық-әмірлерін елемеуге болмайды! Барлық күнәлар тыйым салынған! Бірак егер адамда қауіптірек болған күнәлары болса, онда дәл солардан бастау керек, ал содан соң ғана басқа амалдарды түзеу қажет. Егер адам мойынсұнбаушылықты болмашы нәрсе деп санаса, бұл оны басқа одан да жаманырақ болған (күнәларды) істеуге дейін алып барады. Ал егер адам күнәлардың қауіптілігін түсінсе, ол олардан алшақтауға тырысады.  Аллаһ Тағала былай деп айтады: 
﴿ ذَلِكَ وَمَن يُعَظِّمْ حُرُمَاتِ اللَّهِ فَهُوَ خَيْرٌ لَّهُ عِندَ رَبِّهِ ﴾
«Дәл осылай, кім Аллаһтың ардақтаған нәрселерін жоғары бағаласа, сол Раббысының алдында өзіне игілік жасады» («әл-Хаж» сүресі, 30-аят). 
Ол сондай-ақ былай деді: 
﴿ وَمَن يُعَظِّمْ شَعَائِرَ اللَّهِ فَإِنَّهَا مِن تَقْوَى الْقُلُوبِ ﴾
«Ал кім Аллаһтың белгілерін ұлықтаса, күдіксіз, ол жүректің тақуалығынан» («Хаж» сүресі, 32-аят). 

Пайғамбар (оған Аллаһтың игілігі мен сәлемі болсын) бірде-бір күнәлі істі: олардың кішісін де, үлкенін де - ескертпей қалдырмады. Ол бізді осының барлығынан сақтандырды. Тура сол сияқты ол бізге діннің негіздерін де, оның тармақтарын да бұйырды. Ол бізге мустахаб болған нәрселерді де, уәжіп болған нәрселерді де, сондай-ақ діннің тіректері (рүкіндері) болған нәрселерді де бұйырды. Ол тек Аллаһ Тағала ол арқылы Өзінің дінін толық (кемел) еткеннен кейін ғана қайтыс болды. Пайғамбар (оған Аллаһтың игілігі мен сәлемі болсын) үлкен күнәларды да, кіші күнәларды да тыйым салды. Ол пенделерді Аллаһқа жақындататын нәрселердің ешқайсысын түсіндірусіз және бұйырусыз қалдырмады. Ол пенделерді Аллаһтан алыстататын нәрселердің ешқайсысын түсіндірмей және тыйым салмай қалдырмады.  Ол нұсқамай кеткен бірде-бір игілік жоқ, ол сақтандырып ескертпеген бірде-бір жамандық жоқ. 

Сәлман (Аллаһ оған разы болсын) адамдарға дәрет сындыру ережелерін түсіндіріп жатқанда, бір яһуди оған:  «Сонда Пайғамбарларың сендерге барлық нәрселерді, тіпті дәретті қалай сындыруды да үйретті ме?», - деді. Сәлман: «Иә, әрине!», - деп жауап берді.  Кейін ол Пайғамбар (оған Аллаһтың игілігі мен сәлемі болсын) адамдарға дәретті қалай дұрыс сындыруды үйреткен хадисті айтып берді. Пайғамбар (оған Аллаһтың игілігі мен сәлемі болсын) үмметіне пайдалы болған бірде-бір нәрсені түсіндірмей кеткен жоқ. Ол өзіне зиянды қамтыған бірде-бір нәрсені де түсіндірмей қалдырмады (шейх әл-Фаузанның сөздерінің соңы). 
Алынған дереккөз: АбдуЛлаһ ибн Салих әл-‘Убайләннің «Сәләфтардың  тәрбие мен түзету мәселесіндегі мәнһажының айқын түсіндірмесі» кітабы (шейх Салих ибн Фаузан ибн ’АбдиЛләһ әл-Фаузанның ескертпелерімен), 7-ереже. 
Араб тілінен орыс тіліне аударған: Арсен Абу Яхъя.
Қазақ тіліне орыс тілінен аударған: «Абу Ханифа мирасы» сайтының редакциясы.
